
GOUVÈNÈ CUOMO ANONSE KOMINIKASYON TEST DESIGN INC, POU KREYE OPÓTINITE EKONOMIK 

NAN KAPITAL REJYON AN 

 

Antrepriz sèvis kominikasyon ki baze nan Pennsylvania chwazi New York pou nouvo etablisman l, 

kreye 150 nouvo djòb nan Konte Schenectady 

 

Gouvènè Andrew M. Cuomo te anonse jodia ke Communications Test Design Inc. (CTDI), yon lidè nan 

jeni global, reparasyon, lojistik ak pwodui manifakti nan endistri sèvis kominikasyon, ap kreye opòtinite 

ekonomik nan kapital rejyon an nan tabli nouvo tès li yo, reparasyon ak sant operasyon lojistik yo nan 

eta New York. CTDI te chwazi Glenville Business ak Technology Park nan Konte Schenectady  pou yon 

nouvo etablisman, 130,000 pye kare ki pral kreye 150 nouvo djòb. Pwojè CTDI reprezante yon 

envestisman total de $11.4 milyon dola nan Eta New York. Klike la pou pèfòmans nouvo etablisman an. 

 

“Mwen kontan kòm yon rezilta sipò nou, CTDI te chwazi Eta New York kòm kote pou lokalize nouvo 

etablisman modèn nou ak kreye 150 nouvo djòb,” Gouvènè Cuomo te deklare. “Pandan twazan ki sot 

pase yo, nou te fè yon priyorite pou relanse ekonomi an nan Nò  New York, ak desizyon CTDI pou etabli 

nouvo sant operasyon l nan Konte Schenectady se yon lòt egzanp ke efò nou yo ap pote fwi. Konpayi yo 

ap bay New York yon dezyèm koudèy e li klè ke yo renmen sa yo wè a. Map rete tann pou m travay avèk 

CTDI pou kreye opòtinite ekonomik nan kapital rejyon an.” 

 

“CTDI kontan anpil sou opòtinite pou elaji rezo modèn nou an sant sèvis reparasyon ak lojistik nan Eta 

New York pou sipòte kliyan nou yo nan Nòdès, Etazini,” te deklare Vis Prezidan Operasyon Kòporasyon 

CTDI W. Paul Cardell. “Konte Schenectady resevwa sipò ak kòporasyon CTDI e Eta New York se te faktè 

enpòtan nan desizyon nou pou lokalize nouvo sant operasyon nou nan Glenville Business ak Technology 

Park. Nap rete tann pou nou fè patenarya avèk Galesi Gwoup pou bati ak etabli yon etablisman modèn 

klas mondyal ak sèvis operasyon ki pral pote novo opòtinite travay nan kominote lokal la.” 

 

Antrepriz ki baze nan Pennsylvania, ki bay solisyon sèvis entegre yonsèl arè nan endistri kominikasyon 

global, konsidere yo nan Nòdès Etazini anvan ou chwazi Konte Schenectady pou nouvo etablisman an. 

Gwoup Galesi pral konstwi yon bilding 151,000 pye kare nan Glenville Business ak Technology Park, sa 

CTDI pral lwe 130,000 pye kare avèk yon opsyon pou elaji nan espas ki rete a.  

Pou ede CTDI, avèk anplasman l nan Eta New York, Devlopman Empire State (ESD) ap bay $800,000 dola 

nan pwogram kredi taks ki bazè sou pèfòmans Excelsior Jobs, a kondisyon ke konpayi an kreye nouvo 

travay. Pwojè a egalman gen ladan acha machin, aparèy ak ekipman, ansanm avèk fòmasyon anplwaye, 

e konpayi an pral rekrite pou pozisyon jesyon, teknisyen reparasyon elektwonik, teknisyen tès ak 

pèsonèl lojistik.  

 

“Nou kontan pou nou ede CTDI, ki gen envestisman nan Eta New York pral konplete endistri wo teknoloji 

ak kominikasyon nan kapital rejyon an,” te deklare Prezidan & PDG Empire State, PDG & Komisyonè 

Kenneth Adams. “Rejyon an avèk mendèv kalifye e ki gen talan, prè pou konpayi tankou CTDI kap chèche 

etabli yon prezans solid nan eta New York. Nou remèsye Konte Schenectady, Metroplex, Vil Glenville, 

National Grid ak tout patnè yo ki enplike nan ede pou pote antrepriz lidè sa ak ekspètiz li nan Konte 

Schenectady.” 

 

Anplis, Konte Schenectady Otorite Devlopman Metroplex pral bay yon pwojè sibvansyon $175,000 nan 

pri pwojè a ki koute yon total $11.4 milyon dola, ak yon aplikasyon egalman te soumèt a Nasyonal Grid 

pou yon sibvansyon $250,000 pou ede konpanse nan depans gaz a sèvis elektrik nan nouvo bilding lan 

pou reponn a egzijans CTDI. 

 

Prezidan Lejislati Konte Schenectady Anthony Jasenski, te deklare, “Nou remèsye Gouvènè Cuomo pou 

èd li nan pote nouvo konpayi sa a nan konte Schenectady. Sa a se yon gwo viktwa pou efò devlopman 

ekonomik nou an ak yon lòt egzanp de sa nou ka akonpli lè tout nivo gouvènman yo travay ansanm.”  

 

Prezidan Metroplex Devlopman Otorite Konte Schenectady, Ray Gillen te deklare, “CTDI se yon konpayi 

eksepsyonèl e nou fyè dèske yo te chwazi Konte Schenectady. Nou te travay di anpil pou pote konpayi sa 

a nan kominote nou an e nou pa ta gen siksè san sipò enkondisyonèl Gouvènè Cuomo, ekip devlopman 

ekonomik li a ak angajman Gwoup Galesi yon fwa ankò fè yon gwo envestisman nan yon nouvo bilding 

151,000 pye kare.”  

 

Sipèvizè Vil Glenville Chris Koetzle, te deklare, “Glenville kontan pou l jwe yon wòl enpòtan nan pwojè sa 

a nan kowòdone pwosesis apwobasyon kidonk pou nou ta ka satisfè kalandriye CTDI. Nou apresye sipò 

konplè Gouvènè Cuomo avèk ekip li a, Metroplex ak Gwoup Galesi pou gwo viktwa sa a nan Glenville.”  

 

PDG Galesi Gwoup David M. Buicko, te deklare, “Sipò nou te resevwa nan pwojè sa a se yon egzanp nan 

kijan devlopman ekonomik kapab fèt ak kijan li ta dwe travay. Gouvènè a ak Devlopman Empire State te 

eksepsyonèl. Metroplex, Konte Schenectady ak Vil Glenville te travay ansanm nan transparans pou reyisi 

pwojè sa a nan plis pase douz sit konpetisyon ki te vle nouvo djòb sa yo. Nou kontan pou n fè 

envestisman adisyonèl sa nan Konte Schenectady pou pote CTDI nan Glenville Business ak Technology 

Park.”  

 

Direktè Devlopman Ekonomik ak Kòporasyon Sitwayen pou Nasyonal Grid, Art Hamlin te deklare, 

“Pwogram Ankourajman Envestisman nan kapital te kreye pou ede inifòmize domèn konpetisyon nan 

chwa sit pou kandida yo. Nou kontan paske nou anmezi pou ofri asistans enfrastrikti enèji ki kapab 

ankouraje konpayi ki gen gwo pèfòmans tankou CTDI pou envesti nan Eta New York.” 

 

Enfòmasyon sou CTDI 

 

CTDI te bay solisyon sèvis inogirasyon nan endistri kominikasyon an depi 1975. Jodia, CTDI se yon sèvis 

konplè jeni, reparasyon ak lojistik konpayi kap bay solisyon sèvis inove e ki baze sou entènèt nan tout 

mond lan. CTDI se yon sèvis yonsèl arè ki gen ladan: rezo reparasyon ak lojistik, reparasyon rezo san fil 

ak lojistik, rezo deplwaman solisyon, pwodui jeni ak sèvis maketing sou entènèt, CPE (set-top box, 

modèm, EMTA, DTA ak tablèt) reparasyon ak lojisktik e pi resamman, tès sèvis ak re-manifaktire.   Kliyan 

CTDI yo gen ladan gwo founisè telekominikasyon ak sèvis kab ansanm avèk OEM atravè mond lan. CTDI 

kenbe syèj sosyal li nan Lwès Chester, Pennsilvania., e li sipòte yon ekspansayon bi baze sou kliyan avèk 

plis pase 7,800 anplwaye nan 65+ etablisman nan tout mond lan. Pou plis enfòmasyon, tanpri vizite 

ctdi.com. 

